
ҚАЗІРГІ КЕЗЕҢДЕ БӘСЕКЕГЕ ҚАБІЛЕТТІ КӘСІПТІК БІЛІМ БЕРУ
МАМАНДАРЫН ДАЯРЛАУДЫҢ ЕРЕКШЕЛІКТЕРІ

Ташкенбаева Ж.М.

Бәсекеге қабілетті елу елдің қатарына қосылу жағдайларында,
мемлекеттік құрылысқа, экономикаға, әлеуметтік және рухани өмірге деген
көзқарас, шетелдік үлгілерге жақындап келеді, сондықтан да педагогикалық
жұмыстың халықаралық тәжірибесі біз үшін елеулі қызығушылық тудырды.
Ұлттық педагогика шетелдегі педагогикалық ғылым мен мен тәжірибе
жетістіктерін бақылап, үздік жетістіктерді өз қызметінде пайдаланады.
Мұндай педагогикалық трансферт Қазақстандағы педагогикалық жұмысты
жетілдіру жолдарын іздестірудің маңызды және өнімді бағыттарының бірі.
Мұндай жағдайда экономикалық көрсеткіштерді, әлеуметтік-саяси
жүйелерді, әр түрлі халықтар мен елдердің үлгілерін салыстыру үлкен
қызығушылық тудыратын мәселе болып табылады. [1]

Қазіргі кезеңде бәсекеге қабілетті кәсіптік білім беру мамандарын
даярлаудың ерекшеліктерін анықтау мақсатында Қазақстан, АҚШ, Жапония,
Ұлыбритания, Германия, Ресей мемлекеттерінің кәсіптік білім беру жүйесін
теориялық тұрғыдан зерттеліп, салыстырмалы талдау жасалды. Талдау
нәтижелері кесте түрінде көрсетілген( 1-кесте ). [2]
1- кесте – АҚШ, Жапония, Германия, Ұлыбритания, Қазақстан, Ресей
мемлекеттерінің білім беру жүйесіне талдау

Әлемдік тәжірибеге сүйене отырып, Қазақстандық кәсіптік білім беруде
оқу үрдісін ұйымдастырудың сұрақтарында келесідей мәселелерді ескеру
қажет:

1) Оқыту уақытының регламенті (бакалавр – 4 жыл), жеке
оқыту жоспарын жасап, тьюторлар мен сабақтарға қатысу, міндетті
түрде тьютормен консультациялар.

2) Негізгі және таңдау бойынша пәндер енгізу, негізгі пәндер
университеттің таңдауы бойынша, элективті курстар студенттің
таңдауы бойынша.

3) Мұғалімдер видеороликтер арқылы өз пәндерінің
презентациясын жасап, білім дәрежесі, біліктіліктері жайында ақпарат
дайындап, жоғары оқу орны сайттарына орнату. Сол презентациялар
негізінде  студенттер өздері қалаған элективті курстар мен
мұғалімдерді таңдауға мүмкіндік беру.

4) Жалпы білім беретін пәндерден, кәсіптік бағдардағы
пәндердің басымдылығын жоғарылату.

5) Студенттердің өзіндік жұмыстарының артуы, тек ғана
лекция тыңдау емес, сонымен бірге студенттердің өзіндік жұмыстарын
орындауы, курстық жұмыстар, өзіндік зерттеу, ғылыми-зерттеу
жұмыстарымен айналысуын қарастыру. [3]

Әлемдік тәжірибеде кәсіптік білім беру жүйесін зерттей келе, келесідей
қорытынды шығаруға болады:

- Ортақ әлемдік білім беру жүйесі жөнінде айтуға негіз жоқ (Европалық
жүйе жөніндеде), барлық мемлекеттердің білім беру жүйесінде өзіндік
ерекшеліктер қалыптасқан.

- Әрбір мемлекетте өзіндік мақсат мүддесіне сәйкес қалыптасқан білім
беру жүйесі орнаған.

- Әр мемлекеттің білім беру жүйесінде білім берумен қамтылған
тұрғындарының санымен, ЖОО типтерімен, оқу үрдісін ұйымдастыруда,
заңнамалық, саяси тұрғыдан қадағалануымен ерекшеленеді.

- Әр мемлекет өз қажеттіліктері, мақсат, міндеттеріне сәйкес, мәдени
құндылық, әдет-ғұрып, ұлттық ерекшеліктері, менталитетіне сәйкес білім
беру жүйесін құрады.

- Әрбір мемлекеттің білім беру жүйесінің субъективті ерекшеліктері
болғанмен де, интеграция үрдісі жүруде.

